
I. DISPOSICIONS XERAIS

CONSELLERIA DE CULTURA, EDUCACION, FORMACION PROFESIONAL
E UNIVERSIDADES

DECRETO 98/2023, do 22 de xufio, polo que se fixan os prezos publicos pola
prestacion de servizos académicos e administrativos nas universidades publicas
do Sistema universitario de Galicia para o curso académico 2023/24.

A Lei organica 2/2023, do 22 de marzo, do Sistema universitario, establece no seu
artigo 57.4.b) que o orzamento das universidades conterd, no seu estado de ingresos, 0s
ingresos polos prezos publicos por servizos académicos e demais dereitos que legalmente
se establezan. No caso de estudos conducentes a obtencién de titulos universitarios de
caracter oficial, os prezos publicos e dereitos seran fixados pola Comunidade Autbnoma
ou Administracion correspondente, dentro dun marco xeral de contencién ou reducion pro-
gresiva dos prezos publicos.

Asi mesmo, consignaranse as compensacions correspondentes aos importes derivados
das exenciéns e reducions que legalmente se dispofian en materia de prezos publicos e
demais dereitos.

Para os restantes estudos, os prezos publicos seran fixados polo consello social da res-
pectiva universidade, segundo o disposto no artigo 75.3.f) da Lei 6/2013, do 13 de xufio, do
Sistema universitario de Galicia.

A disposicion adicional quinta da Lei 8/1989, do 13 de abril, de taxas e prezos publi-
cos, outorga aos referidos importes a consideracion de prezos publicos. Pola sua parte, a
Lei 6/2003, do 9 de decembro, de taxas, prezos e exaccions reguladoras da Comunidade
Auténoma de Galicia, logo de definir no seu artigo 43 o concepto de prezos publicos, dis-
pon, no seu artigo 47, que estes deberan ser regulados por norma con rango de decreto.

Neste contexto normativo, o presente decreto fixa os importes que debera aboar o alum-
nado polos estudos universitarios conducentes a obtencion de titulos de caracter oficial e
validez en todo o territorio nacional, correspondentes ao curso 2023/24, tendo en conta o
custo estimado dos servizos académicos, asi como a diferenza entre o prezo da primeira
matricula fronte ao prezo da segunda, terceira, cuarta e sucesivas matriculas, e ao abeiro
do establecido no artigo 47 da Lei 6/2003, do 9 de decembro, de taxas, prezos e exacciéns
reguladoras da Comunidade Autdbnoma de Galicia.

Co obxecto de atenuar o esforzo do alumnado e das suas familias, o presente decreto
mantén os mesmos prezos publicos do curso 2022/23 co fin de favorecer o acceso aos
estudos universitarios evitando posibles exclusidéns debidas a razéns econdmicas.

Na sua virtude, en uso das atribucions conferidas pola Lei 1/1983, do 22 de febreiro,
reguladora da Xunta e da sua Presidencia, por proposta do conselleiro de Cultura, Educa-
cion, Formacion Profesional e Universidades, tras o informe do Consello Galego de Uni-
versidades, e logo da deliberacion do Consello da Xunta de Galicia na sua reunion do dia
vinte e dous de xufo de dous mil vinte e tres,

DISPONO:
Artigo 1. Obxecto

1. O obxecto do presente decreto é fixar, para o curso 2023/24, os prezos publicos que
hai que satisfacer polos servizos académicos e administrativos por estudos conducentes &
obtencion de titulos universitarios de caracter oficial e validez en todo o territorio nacional
impartidos polas universidades publicas do Sistema universitario de Galicia e os seus cen-
tros adscritos, que seran aboados segundo as normas que se establecen nos seguintes
artigos e nas contias sinaladas no anexo deste decreto.

2. O importe dos prezos por estudos conducentes a titulos ou diplomas que non tefian
caracter oficial sera fixado nas universidades publicas galegas polo respectivo consello
social, de conformidade co establecido no artigo 75.3.f) da Lei 6/2013, do 13 de xufio, do
Sistema universitario de Galicia.

Artigo 2. Prezos publicos

1. Ensinanzas de grao. Os prezos publicos que seran aboados pola matricula son os
establecidos no numero 1 da tarifa primeira do anexo. A liquidacién dos prezos farase en
funcion do numero de créditos en que se realice a matricula.

2. Ensinanzas de master que habiliten para o exercicio de actividades profesionais re-
guladas en Espafia segundo o establecido na normativa estatal e europea aplicable e
analogos. Os prezos publicos que seran aboados pola matricula son os establecidos no
numero 2 da tarifa primeira do anexo. A liquidacion dos prezos farase en funcién do nimero
de créditos en que se realice a matricula.

3. Ensinanzas de master non comprendidas no punto anterior. Os prezos publicos que
seran aboados pola matricula son os establecidos no nimero 3 da tarifa primeira do ane-
xo. A liquidacién dos prezos farase en funcién do numero de créditos en que se realice a
matricula.

4. Programas oficiais de doutoramento. Os prezos publicos que se aboaran pola matri-
cula en programas de doutoramento son os establecidos no numero 4 da tarifa primeira do
anexo, en concepto de titoria anual de doutoramento.

A formalizacion da matricula nun programa de doutoramento por primeira vez no prazo
extraordinario fixado polas universidades supofiera o aboamento do 50 % da devandita
tarifa.

5. A universidade establecera, mediante resolucion reitoral debidamente motivada, os
prezos que debera aboar pola matricula en estudos de grao e master o alumnado es-
tranxeiro maior de dezaoito anos que non tefa a condicion de residente, con exclusion
daquelas persoas que sexan nacionais de Estados membros da Unién Europea ou aquelas
a que lles sexa de aplicacion o réxime comunitario. En todo caso, estes prezos teran como
limite maximo os vixentes para esta tipoloxia de estudantado no curso 2022/23 na mesma
universidade.

Para estes efectos, as universidades consultaran a condicién de residencia legal nas
plataformas de intermediacién de datos ou outros sistemas electrénicos habilitados para o
efecto.

6. O alumnado mencionado nos numeros anteriores debera aboar, asi mesmo, os pre-
zos correspondentes 4 tarifa terceira, punto 2, do anexo deste decreto que lle correspon-
dan.

Artigo 3. Centros adscritos

O alumnado dos centros adscritos aboara a universidade, en concepto de expe-
diente académico e de proba de avaliacion, o 25 % dos prezos establecidos na tarifa
primeira do anexo, sen prexuizo do establecido no correspondente convenio que o dito
centro asinase coa respectiva universidade. Os demais prezos aboaranse na contia
integra prevista.

Artigo 4. Reconecemento e transferencia de créditos e acreditacion de competencias
nos programas correspondentes a estudos universitarios

1. O recofiecemento de créditos académicos, regulado polo Real decreto 822/2021, do
28 de setembro, polo que se establece a organizacion das ensinanzas universitarias e do
procedemento de aseguramento da sua calidade, fai referencia ao procedemento de acep-
tacion por parte dunha universidade de créditos obtidos noutros estudos oficiais, na mesma
ou noutra universidade, para que formen parte do expediente do ou da estudante para o
efecto de obter un titulo universitario oficial diferente daquel de que proceden.

Este recofiecemento sera gratuito para os créditos conducentes a obtencion dunha titu-
lacién con idéntica ou similar denominacion, e cursados consonte un plan de estudos, se
provén de centros publicos. Esta mesma consideracion estenderase aos estudos cursados
en titulacions que, por transformacion, son substituidos por novas titulacions de grao.

No caso de créditos conducentes a obtencion doutra titulacion oficial distinta a cursada,
a persoa solicitante debera aboar a universidade que realice o recofiecemento o 25 % dos
prezos establecidos na tarifa primeira do anexo.

2. A transferencia de créditos académicos, regulada polo Real decreto 822/2021, do
28 de setembro, polo que se establece a organizacion das ensinanzas universitarias e do
procedemento de aseguramento da sua calidade, fai referencia a inclusion, no expediente
académico e no suplemento europeo ao titulo, da totalidade dos créditos obtidos en ensi-
nanzas oficiais cursadas previamente, indistintamente da universidade, que non conduci-
sen a obtencién dun titulo universitario oficial.

Esta transferencia sera gratuita se provén de centros publicos. No caso de centros non
publicos ou centros estranxeiros, a persoa solicitante aboara a universidade de destino o
prezo fixado no numero 2.e) da tarifa terceira do anexo.

3. Nos estudos de master e programas de doutoramento, os prezos que se aboaran polo
recofiecemento de créditos ou pola acreditacion de competencias seran o 25 % dos prezos
establecidos nos numeros 2, 3 ou 4 da tarifa primeira do anexo.

Artigo 5. Modalidades de matricula

O estudantado que curse estudos universitarios oficiais podera matricularse en réxime
de dedicacién a tempo completo ou a tempo parcial, segundo o que estableza a normativa
da universidade en que curse os estudos.

Para cada curso, o numero minimo e maximo de créditos de que se podera matricular
un/unha estudante a tempo parcial quedara fixado na normativa de progreso e permanen-
cia de cada universidade ou calquera outra que regule esta materia.

En todo caso, o alumnado que comece os seus estudos de grao a tempo completo de-
bera matricularse do primeiro curso na sua integridade, coa excepcion dos casos en que
se recofiezan materias do dito primeiro curso, caso en que 0s prezos son os establecidos
no artigo 4, e outros réximes de matricula.

Artigo 6. Forma de pagamento

As persoas obrigadas ao pagamento dos prezos publicos por servizos académicos e
administrativos establecidos no anexo deste decreto deberan liquidar os importes corres-
pondentes no momento de formalizar a sia matricula. En todo caso, poderan elixir entre
a modalidade de pagamento Unico ou fraccionado, nas condicidns e prazos que a univer-
sidade estableza para efectuar a liquidacién e o pagamento mediante resolucion reitoral.

No caso de optar polo pagamento fraccionado, as contias reguladas na tarifa segunda,
avaliacion e probas, e tarifa terceira, titulos e secretaria, aboaranse integramente no pri-
meiro prazo.

Artigo 7. Exercicio do dereito de matricula

1. O importe dos prezos de matricula calcularase en funcion das circunstancias acre-
ditadas pola persoa que se matricule no momento da sua formalizacion, agas que unha
disposicién legal estableza outro prazo.

2. O aboamento do prezo da matricula dara dereito, con caracter xeral, a duas oportu-
nidades de exame en cada unha das materias en que a persoa formalizase a matricula,
atendendo, en todo caso, as circunstancias académicas recollidas na normativa de perma-
nencia de cada universidade.

3. O dereito de matricula establecido no paragrafo anterior exercerase no marco do
réxime de horarios xerais fixados en cada centro.

4. En todo caso, o dereito ao exame e a avaliacion correspondente quedara limitado
polas incompatibilidades académicas derivadas dos plans de estudo.

5. Nos programas de doutoramento o aboamento do prezo da matricula dara dereito
de uso dos servizos académicos e supofera o mantemento da vinculacién académica coa
universidade.

Artigo 8. Anulacion da matricula por instancia de parte

1. Cada universidade establecera na sua convocatoria de matricula un periodo ao inicio
do curso no cal o estudantado podera solicitar a anulacion da matricula perante o 6érgano
correspondente da universidade e, de resultar estimada, supofiera a devolucion, se é o
caso, das contias aboadas en concepto de prezo publico por servizos académicos e non
supofiera computo en niumero de matriculas nin efectos derivados desta. No caso das per-
soas que tefian a condicion de bolseiras, deberan presentar xustificante de renuncia, e as
persoas solicitantes da bolsa, xustificante de que desisten da sua solicitude de bolsa, xunto
coa correspondente anulacién de matricula.

2. A solicitude de anulacion de matricula por instancia da persoa matriculada efectuada
féra dos prazos sinalados no punto anterior, se resulta estimada, non producira a devolu-
cion da totalidade do aboado ata o momento nin eximira do pagamento que poida restar
dos prezos publicos, xa que dependera dos servizos académicos utilizados ata o momento
da anulacién, de acordo co regulado por cada universidade na sua convocatoria de matri-
cula. Non se computaran o numero de matriculas nin os efectos derivados desta.

3. En todo caso, nas devoluciéns que procedan non se incluiran as contias que corres-
pondan a apertura do expediente académico nin ao seguro escolar.

Artigo 9. Falta de pagamento

1. A falta de pagamento do importe total ou parcial do prezo publico, segundo a opcién
elixida pola persoa que se matricula, podera supofer a denegacion, anulacién ou suspen-
sion da matricula nos termos e cos efectos previstos na normativa da universidade, con
perda das cantidades que xa se aboasen.

2. A universidade poderda exixir o pagamento das contias pendentes por matricula
ou por servizos complementarios como condicién previa a formalizaciéon de matricula,
ou expedicién de titulos ou certificados, consonte os procedementos legalmente esta-
blecidos.

Artigo 10. Bolsas

1. Estaran exentas do aboamento dos prezos publicos por matricula as persoas fisicas
beneficiarias de bolsas con cargo aos orzamentos xerais do Estado, asi como aos orza-
mentos da Comunidade Auténoma de Galicia, cando esta bolsa tefa un compofiente para
este concepto.

2. O alumnado que, no momento de formalizar a sia matricula, se acolla a exencion
de prezos publicos por ter solicitado a concesion dunha bolsa das previstas no paragrafo
anterior debera presentar xustificacion desta circunstancia. Se posteriormente non obtén
a condicién de persoa bolseira ou lle é revogada a bolsa concedida, estara obrigado ao
aboamento do prezo da matricula que efectuou. A falta de pagamento supoiera a aplica-
cion do establecido no artigo 9 deste decreto.

3. Non obstante, de conformidade co disposto na normativa que regula as bolsas e axu-
das de caracter xeral para estudos universitarios, a universidade podera requirir de xeito
cautelar o aboamento dos ditos prezos publicos ao alumnado que non cumpra os requisitos
establecidos na citada normativa.

Artigo 11.  Matriculas de honra

1. O alumnado de grao e de master universitario que obtefia créditos coa mencion de
matricula de honra estara exento do pagamento dos prezos publicos fixados na tarifa pri-
meira do anexo para as materias en que se matricule por primeira vez, nun numero equi-
valente dos créditos de que consten as materias en que obtivese a dita mencion, no curso
académico inmediatamente seguinte a aquel en que obtefia a dita mencién, sempre que
pertenzan aos mesmos estudos ou a estudos da mesma rama de cofiecemento.

Esta exencion aplicarase do mesmo xeito no caso de cursar unha segunda titulacion de
grao ou master universitario, na mesma rama de cofiecemento e no curso inmediatamente
seguinte a aquel en que se obtivo a dita mencion.

A dita exencién aplicarase no caso de cursar o Master universitario en Profesorado de
Educacion Secundaria Obrigatoria e Bacharelato, Formacion Profesional e Ensinanzas de
Idiomas, independentemente da rama de cofiecemento a que estea adscrito o grao de
procedencia.

2. Tera dereito a exencién do pagamento dos prezos publicos fixados na tarifa primeira
do anexo, por unha soa vez, no primeiro curso de ensinanzas de grao, o alumnado que
inicie estudos universitarios e acredite ter obtido:

a) Matricula de honra global no segundo curso de bacharelato ou ciclo formativo de for-
macioén profesional de grao superior.

b) Premio extraordinario de bacharelato ou de formacién profesional de grao superior.
¢) Medalla en olimpiadas académicas acreditadas de ambito nacional ou internacional.
3. En ningun caso a bonificacién podera superar o importe total da matricula.

O dereito a esta bonificacién non sera de aplicacion no caso de que a matricula de honra
sexa consecuencia da validacion de materias ou do recofiecemento de créditos.

A aplicacién das correspondentes bonificacions levarase a cabo unha vez calculado o
importe da matricula, con base no prezo establecido por crédito en primeira matricula.

Artigo 12.  Exencions

1. En cumprimento do disposto no artigo 28 da Lei 39/2015, do 1 de outubro, do proce-
demento administrativo comun das administracions publicas, para os efectos da aplicacion
das exencidéns previstas no presente decreto, as universidades obteran electronicamente
a documentacion requirida a través das suas redes corporativas ou mediante consulta as
plataformas de intermediacién de datos ou outros sistemas electrénicos habilitados para o
efecto, cando a dita documentacion se atope en poder da universidade ou doutra Adminis-
tracién publica.

2. A condicién que dea lugar a exencion de que se trate debera estar vixente na forma
legalmente establecida, durante o prazo de matricula fixado por cada universidade e debe-
ra acreditarse dentro do devandito prazo.

3. Familias numerosas.

En aplicacion do establecido na Lei 40/2003, do 18 de novembro, de proteccion as fa-
milias numerosas, e no seu regulamento, aprobado polo Real decreto 1621/2005, do 30 de
decembro, e na Lei 3/2011, do 30 de xufio, de apoio a familia e a convivencia de Galicia, o

alumnado membro de familia numerosa de categoria especial esta exento do pagamento
dos prezos publicos por servizos académicos e administrativos previstos no anexo deste
decreto. O alumnado membro de familia numerosa de categoria xeral gozara dunha boni-
ficacion do 50 % dos ditos prezos.

A condicién de familia numerosa debera acreditarse mediante documento oficial expedi-
do pola Administracién autonémica competente.

No caso de que o documento acreditativo da condicion de familia numerosa estivese
en fase de tramitacion nese momento, poderan aplicarse os beneficios a el asociados logo
da presentacién do xustificante da solicitude de reconecemento ou renovacion deste, asi
como unha declaracion responsable da categoria en que se encadra. Neste caso, debera
presentarse o documento oficial acreditativo antes do 31 de decembro do ano en curso e,
de non ser asi, anularanse automaticamente os beneficios concedidos e procederase ao
aboamento do importe da matricula correspondente.

Cando o titulo concedido sexa de inferior categoria a declarada, debera aboarse a dife-
renza que corresponda.

A perda da condicion de membro de familia numerosa e o cambio de categoria durante
0 curso académico non alterara o desfrute e contia do beneficio ata o seu remate.

4. Persoas con discapacidade.

De conformidade co previsto no artigo 37 da Lei organica 2/2023, do 22 de marzo, do
Sistema universitario, en relacion co artigo 19 do Real decreto lexislativo 1/2013, do 29 de
novembro, polo que se aproba o texto refundido da Lei xeral de dereitos das persoas con
discapacidade e da sua inclusion social, 0 alumnado que tefa a condicién de persoa con
discapacidade ou con funcionalidades diversas tera dereito & exencion total de pagamento
dos prezos publicos por servizos académicos e administrativos previstos no anexo deste
decreto, nos estudos conducentes a obtencidon dun titulo universitario.

A condicion de persoa con discapacidade acreditarase mediante a correspondente reso-
lucién administrativa expedida polo 6érgano competente da comunidade auténoma.

O alumnado que, no momento de formalizar a sua matricula, se acolla & exencién de
prezos publicos por ter solicitada no organismo competente a valoracién do grao de disca-

pacidade, con anterioridade ao inicio do prazo de matriculacién dos estudos a que desexa
acceder, debera presentar xustificacion desta circunstancia e de que comunicou ao citado
organismo o caracter de urxencia conforme a normativa correspondente.

Se posteriormente non obtén a condicion de persoa con discapacidade en grao igual
ou superior ao 33 %, estara obrigado a aboar o prezo da matricula que efectuou. A falta de
pagamento supofiera a aplicacion do establecido no artigo 9 deste decreto.

Non obstante, de conformidade co disposto na normativa que regula o procedemento
para o reconecemento, declaracion e cualificaciéon do grao de discapacidade, a universida-
de podera requirir de xeito cautelar o aboamento dos ditos prezos publicos ao alumnado
que non cumpra os requisitos establecidos na citada normativa e/ou cando non quede
suficientemente acreditada a solicitude e/ou comunicacién de urxencia do procedemento
correspondente.

5. Vitimas do terrorismo.

De conformidade co previsto no artigo 38 da Lei 29/2011, do 22 de setembro, de reco-
fiecemento e proteccion integral as vitimas do terrorismo, e no artigo 39 do Real decre-
to 671/2013, do 6 de setembro, polo que se aproba o regulamento da anterior lei, estan
exentas de pagamento dos prezos publicos por servizos académicos e administrativos pre-
vistos no anexo deste decreto nos centros oficiais de estudos de todos os niveis de ensino
as vitimas de actos terroristas, asi como os seus conxuxes e fillos/as.

A condicion de vitima de terrorismo debera acreditarse segundo o disposto no artigo 4.bis),
numero 3, da Lei 32/1999, do 8 de outubro, de solidariedade coas vitimas do terrorismo.

6. Vitimas de violencia de xénero.

De conformidade co previsto na Lei organica 1/2004, do 28 de decembro, de medidas
de proteccion integral contra a violencia de xénero, as persoas que tefian a condicién de
vitimas de violencia de xénero, asi como os seus fillos e fillas e menores de idade suxei-
tos a sua tutela e garda e custodia, estan exentas do pagamento dos prezos publicos por
servizos académicos. En consecuencia, deberan aboar unicamente os prezos da tarifa

terceira.

Os menores que estean suxeitos a tutela e garda e custodia das mulleres vitimas de
violencia de xénero continuaran gozando da exencién prevista anteriormente unha vez que
acaden a maioria de idade.

A condicion de vitima de violencia de xénero acreditarase mediante calquera das formas
previstas no artigo 5 da Lei 11/2007, do 27 de xullo, galega para a prevencion e o tratamen-
to integral da violencia de xénero.

Declarada a exencién por este motivo, manterase durante o periodo ordinario de reali-
zacién deses estudos.

7. Beneficiarios da prestacién do ingreso minimo vital.

De conformidade co previsto na disposicidon adicional sétima da Lei 19/2021, do 20 de
decembro, pola que se establece o ingreso minimo vital, as persoas beneficiarias da pres-
tacion do ingreso minimo vital, a quen se lles recofieza a dita condicion, estaran exentas do
pagamento dos prezos publicos por servizos académicos universitarios para a realizacion
de estudos conducentes a obtencion de titulos de caracter oficial. En consecuencia, debe-
ran aboar unicamente os prezos da tarifa terceira.

A condicion de persoa beneficiaria do ingreso minimo vital acreditarase mediante a re-
solucion do Instituto Nacional da Seguridade Social prevista no artigo 28.3 da Lei 19/2021,
do 20 de decembro.

Artigo 13. Inicio do curso académico no SUG

Co fin de facilitar a incorporacién do estudantado, o 11 de setembro de 2023 sera a data
de inicio das actividades académicas de docencia nas titulacions oficiais de grao e master
correspondentes ao primeiro cuadrimestre nas universidades publicas do Sistema univer-
sitario de Galicia.

Disposicion adicional primeira. Compensacions as universidades
Os prezos por servizos académicos que as universidades publicas do Sistema universi-
tario de Galicia deixen de percibir como consecuencia da concesién de bolsas ou axudas ao

estudo seran financiados con cargo aos orzamentos xerais do Estado na cantidade corres-
pondente ao limite inferior do intervalo establecido para o prezo publico en cada ensino.

A Comunidade Autonoma de Galicia financiara con cargo aos seus orzamentos a dife-
renza entre o prezo publico fixado neste decreto e o vixente no curso 2012/13.

Para estes efectos, as universidades publicas do Sistema universitario de Galicia solici-
taran a Comunidade Autdbnoma a compensacion pola diferenza existente entre os prezos
publicos e os limites minimos correspondentes a cada ensino, determinando as contias
que se compensaran mediante certificacion do érgano competente. A contia resultante
financiarase con cargo aos orzamentos da Comunidade Auténoma de Galicia para o exer-
cicio inmediatamente posterior, segundo o previsto no punto VIII do Plan galego de finan-
ciamento universitario 2022-2026.

Disposicion adicional segunda. Relacion de estudos de grao e master universitarios
oficiais

A Conselleria de Cultura, Educacion, Formacion Profesional e Universidades fara publi-
ca a relaciéon dos estudos de grao e master universitarios oficiais que seran impartidos no
curso 2023/24 no Sistema universitario de Galicia.

Disposicion adicional terceira. Comunicacion de datos

As universidades publicas do Sistema universitario de Galicia deberan facilitar a con-
selleria competente en materia de universidades, antes do 15 de febreiro de 2024, o nu-
mero de persoas matriculadas en cada unha das titulacions, en centros propios e centros
adscritos, distinguindo a primeira e sucesivas matriculas, as ensinanzas oficiais de grao,
master universitario e doutoramento. Asi mesmo, comunicaran o numero total de créditos
matriculados para cada unha das titulacions.

Todos os datos referidos as persoas fisicas estaran desagregados por sexo.
Disposicion adicional cuarta. Excepcion & data de inicio de curso

Queda exceptuado da aplicacién do disposto no artigo 13 deste decreto o Centro Uni-
versitario da Defensa, Escola Naval Militar de Marin, centro adscrito & Universidade de
Vigo, que se rexera pola normativa ditada para tal fin polo Ministerio de Defensa.

Disposicion transitoria Unica. Titulacidons pendentes de autorizacion

Poderase proceder & matriculacién en ensinanzas en tramite de autorizacion, modifi-

cacioén ou substitucion sempre que as ditas titulacidons conten coa resolucion favorable de

verificacion do Consello de Universidades antes do dia 15 de setembro de 2023 e que a
sua oferta de prazas conte coa autorizacion da Comunidade Auténoma e da Conferencia
Xeral de Politica Universitaria.

Disposicion derradeira primeira. Desenvolvemento normativo

Habilitase a persoa titular da Conselleria de Cultura, Educacion, Formacion Profesional
e Universidades para ditar cantas disposiciéns sexan necesarias para o desenvolvemento
e a aplicacién do presente decreto.

Disposicion derradeira segunda. Entrada en vigor

O presente decreto entrara en vigor o dia seguinte ao da sua publicacién no Diario
Oficial de Galicia e sera de aplicacion para os prezos publicos correspondentes ao curso
académico 2023/24.

Santiago de Compostela, vinte e dous de xuiio de dous mil vinte e tres

Alfonso Rueda Valenzuela
Presidente

Roméan Rodriguez Gonzalez

Conselleiro de Cultura, Educacion,
Formacion Profesional e Universidades

ANEXO

Tarifa primeira. Actividade docente

1. Ensinanzas de grao (prezo dun crédito).

Primeira Segunda Terceira Cuarta e sucesivas
matricula matricula matricula matriculas
Epigrafe A) 13,93 € 19,30 € 31,21 € 39,79 €
Epigrafe B) 9,85 € 13,62 € 22,04 € 28,06 €
Epigrafe A) Epigrafe B)
Titulacions encadradas dentro da rama de Ciencias, | Titulaciéns encadradas dentro da rama de Arte e
Ciencias da Saude, Enxefaria e Arquitectura, e grao | Humanidades e Ciencias Sociais e Xuridicas
en Belas Artes

2. Ensinanzas de master que habiliten para o exercicio de actividades profesionais regu-
ladas en Espafia segundo o establecido na normativa estatal europea aplicable e analogos
(prezo dun crédito).

Primeira Segunda Terceira Cuarta e sucesivas
matricula matricula matricula matriculas
Epigrafe A) 13,93 € 19,30 € 31,21 € 39,79 €
Epigrafe B) 9,85 € 13,62 € 22,04 € 28,06 €
Epigrafe A) Epigrafe B)
— Master universitario en Enxefaria de Montes — Master universitario en Profesorado
— Master universitario en Enxefaria Industrial de Educacion Secundaria Obrigatoria
— Master universitario en Psicoloxia Xeral Sanitaria e Bacharelato, Formacion Profesional e
— Master universitario en Enxefiaria Agrondmica Ensinanzas de |diomas
— Master universitario en Enxefaria de Camifios, Canais e Portos |— Master universitario en Avogacia
— Master universitario en Enxefaria de Minas — Master universitario en Prevencion de
— Master universitario en Enxefaria de Telecomunicacions Riscos Laborais e Riscos Comuns
— Master universitario en Enxefaria Naval e Oceanica
— Master universitario en Enxefaria Marifa
— Master universitario en Nautica e Transporte Maritimo
— Master universitario en Enxefiaria Quimica e Bioprocesos
— Master universitario en Enxefaria Informatica
— Master universitario en Prevencion de Riscos Laborais
— Master universitario en Arquitectura

3. Outras ensinanzas de master oficiais (prezo dun crédito).

Primeira Cuarta e sucesivas
matricula matriculas
Epigrafe A) 13,93 € 38,54 €
Epigrafe B) 9,85 € 26,68 €
Epigrafe A) Epigrafe B)
Masters non comprendidos no punto anterior, encadrados | Masters non comprendidos no punto anterior,
dentro da rama de Ciencias, Ciencias da Saude, Enxefaria|encadrados dentro da rama de Arte e
e Arquitectura, e o seguinte master: Humanidades e Ciencias Sociais e Xuridicas
— Master universitario en Xestion do Desenvolvemento
Sostible

4. Doutoramento.

Estudos conducentes ao titulo de doutor/a regulados polo Real decreto 822/2021, do 28 de setembro, e Real
decreto 99/2011, do 28 de xaneiro

Cursos ou complementos formativos en ECTS 32,00 €/crédito
Cursos non estruturados en ECTS 3,30 €/hora
Titoria anual de doutoramento 200,00 €

CVE-DOG: vf6alwl6-ejt6-95h8-m9y3-ew37p7905vj5

Tarifa segunda. Avaliacion e probas

1. Probas de acceso & universidade 63,67 €

2. Realizacién de requisitos formativos complementarios para a homologacion de titu-

los estranxeiros de educacion superior:

a) Proba de aptitude/proba de conxunto 116,53 €

b) Periodo de practicas correspondentes a un dos titulos especificados na epigrafe A) | 13,25 €/crédito

c) Periodo de practicas correspondentes a un dos titulos especificados na epigrafe B)

9,37 €/crédito

d) Proxecto ou traballo 116,53 €
e) Cursos tutelados correspondentes a un dos titulos especificados na epigrafe A) 13,25 €/crédito
f) Cursos tutelados correspondentes a un dos titulos especificados na epigrafe B) 9,37 €/crédito
3. Exame para a obtencién do titulo de doutor/a 117,09 €
4. Equivalencia ao nivel académico de doutor/a 118,00 €
Tarifa terceira. Titulos e secretaria

1. Expedicion de titulos académicos

a) Doutor/a 183,10 €
b) Licenciado/a, arquitecto/a ou enxefeiro/a, grao, master oficial 123,10 €
c) Diplomado/a, arquitecto/a técnico/a ou enxefieiro/a técnico/a 60,10 €
d) Diploma de estudos avanzados 59,16 €
e) Duplicados de titulos universitarios oficiais e do SET 28,09 €
2. Secretaria

a) Apertura de expediente académico ao comezar os estudos 22,31 €
b) Certificacions académicas e traslados de expediente académico 22,31 €
c) Expedicién e mantemento de tarxetas de identidade 4,79 €
d) Solicitude de equivalencia de estudos estranxeiros 27,09 €
e) Solicitude de transferencia de créditos 30,00 €

